
8 – ИБИЛ КЛАССЛИЗИБ

ДАРГАН МЕЗЛА

АБХЬИБСИ ДАРСЛА

ПЛАН

Тема :                                   ХАСДАРИБТИ ОПРЕДЕЛЕНИЕБИ.

Дарсла мурад:                     ДУРХ1НАЗИ ОПРЕДЕЛЕНИЕБИ  

                                             СЕН-СЕН  ХАСДИРУТИЛ  

                                             АРГЪАХЪНИ

Бяркълашалси мурад:      ДАРГАН МЕЗЛА КЬАДРИ СЕЛИЗИБ  

                                           САБИЛ   БЕЛГИБАРНИ.

Дарсла г1яг1ниахъала:      ЖУЗИ, ТЕТРАДУНИ, ТАБЛИЦАБИ.

                          ДАРСЛА  БАШРИ.

1. БЕХ1БИХЬУД: Дурх1ни дарсличи х1ядурбарни. Дарсла мурад аргъахъни, сегъуна х1янчи илдачи х1ерлил бурни.

2. ХЬАРБАЪНИ.

А. Теориялашалси ихтилат. Суалти:

Се сари предложениела членти?

Бек1 членти.

К1иибил даражала членти.

Определение, илала суалти (сегъуна? чиди? сецад?)

Б. Белк1ла х1янчурби. Синтаксический разборлис.

Иргъахънила диктант    «Дубуртазир атх1еб».

Ахирра нушачи х1ебла ианзил гъамбиубли саби. Сепайда, гьачамлис ванакабиубли ах1ен. Дяг1 булхъули саби, марка дашули сари, г1янруч1личил ванзара бирг1ули лебал. Аммаки адамти х1ебла х1янчурбази бархили саби. Цабех1ли хъуми далцули сари, цабех1ли картошка удалтули сари, цабех1ли биалли х1яруби умудирули сари. Гъамли т1абиг1ят шинишкабирар.

В. Морфологический разбарти дарес:

Вац1ала, цаибил, нушачил, вак1иб.

Г. Девла бут1ни х1ясибли разбор : чебак1ибсила.

Бяркълашалси ихтилат : Бурес х1ебла манзилличила, шила адамтала къайгъначила, т1абиг1ят мях1камбирниличила.

3. УБЛА ДАРС КАГАХЪНИ.  СУАЛТИ.

Селичила гъайдик1ира, дурх1ни, нуша ишбарх1и?

Се саби синтаксический разбор?

Сен-сен бируси девла морфологический разбор?

Царка предложениелис характеристика бедес.

К1иибил даражала членти ва илдала суалти гьандикахъая.

4. САГАСИ ДАРС.  ХАСДАРИБТИ ОПРЕДЕЛЕНИЕБИ.

ТЕОРИЯ:  Се или бик1ара опрелениелис? Суалти илала.

Предложениела членти хасдирнила х1екьлизиб.

Урус мезлизир сен-сен хасдирули? (Гьанбикахъни).

Словарь :   хасдарни – дугьби  ирниличил ва лук1ниличил дек1ардарни, белк1лизир ишараличил чедаахъни.

БЕЛК1ЛА Х1ЯНЧУРБИ.

А.  Определение хасбиру, эгер ил местоимениеличил бак1алли :

Ахъси ва ц1акьси, ил  чедиикиб.

Б.  Саби хъарахъибси девлис г1ергъи бак1алли:

Хапли т1ашбизур унц, бамсурси.

В.  Баянбируси девлис г1ергъи бак1ибси причастиела авид:

Лех1лири ванза, ц1агъуна берх1или бемжахъурси.

Г.  Сайра, сабира, сарира, илра ибти дугьбачил дак1алли:

Буч1улри арцан, сабира къугъаси т1амала бег1.

5. ЖУЗЛИЧИБАД Х1ЯНЧИ. Теориялашалси ихтилат.

6. Г.Б. Бях1яндовла «Х1ЕБЛА МАКЬАМТИ» бик1уси назму саркъахъили белчахъни.   Илар чедаахъес хасдарибти определениеби, илди тетрадунази черделк1ахъес.

6. БЯРКЪЛАШАЛСИ ИХТИЛАТ.  Даргала поэзия ва илала кьадри, гьанбушахъес ишх1елла поэтуни, дурахъес илдала ца-чумал тахтара.

7. САГАСИ ДАРС КАГАХЪНИ.

А. Чебаахъибси суратличибад бишт1аси сочинение белк1ахъни. «НУШАЧИ Х1ЕБЛА АРЦАНТИ ЧАРДУХЪИ»

(Предложениеби пикридарахъес, чузир хасдарибти определениеби дак1ахъили. )

Б. Ца-ца мисал гьандушес хасдарибти царилти предложениела членталара:  аги-кяйдала, дополнениела, приложениела.

В. Дарс кагахънилис г1ергъити суалти  гьаладихьес:

Селичила гъайдик1ира нуша?

Селис бик1ара дугьби хасдарни?

Хасдарни белк1лизиб секьяйда чебиахъуси?

Дугьби г1ела-гьала дихнилис литературализиб се иру? (инверсия).

8. ХЪУЛИБ БИРУСИ Х1ЯНЧИ.

П. 41, Х1ЯНЧИ 111, Даргахъес предложениебазир хасдарибти определениеби ва белк1лизир чедаахъес.

                                      ---------------

